
GOUVÈNÈ CUOMO ANONSE MEDICAL ANSWERING SERVICES PRAL OGMANTE OPERASYON YO NAN 

SYRACUSE EPI POU KREYE 80 DJÒB 

Nouvo Djòb yo Pral Ajoute sou 3.500 Nouvo Djòb yo Kreye nan Rejyon an nan Dènye Ane a 

 

Ayè, Gouvènè Andrew M. Cuomo te anonse Medical Answering Services, LLC pral ogmante operasyon yo 

epi anboche bay 80 nouvo djòb sant apèl ak kontwòl nan biwo santral yo ki nan Syracuse. Konpayi an 

pral anboche sipèvizè administratif, sipèvizè pwogramasyon enfòmatik ak sipèvizè teren nan kominote 

a. Nouvo djòb yo anonse ayè a pral ajoute apeprè 3.500 nouvo djòb ki kreye nan rejyon Santral New 

York nan dènye ane a.  

 

Gouvènè Cuomo di konsa, “Agrandisman Medical Answering Services se yon devlopman enpòtan pou 

Santral New York ak Eta New York kòm yon ansanm. Sa a se yon konpayi ki ede gouvènman eta a ak 

gouvènman lokal yo ekonomize yon mwayèn $1 milyon dola pa mwa nan depans medikal, epi sa fèt lè li 

anplwaye ak fòme Nouyòkè k ap travay di yo. Melanj kwasans djòb avèk ekonomi lajan nan depans yo se 

yon bon jan fason pou vanse ekonomi eta a. Mwen kontan pou akeyi nouvo djòb sa yo pou 3.500 djòb ki 

kreye nan Santral New York nan ane pase a, epi mwen espere jwenn plis wòl konpayi a nan ede leta fè 

ekonomi lajan nan depans Medicaid.” 

 

Medical Answering Services t ap bay sèvis jesyon transpò Medicaid nan New York depi ane 2002, epi li 

gen operasyon nan 24 konte toupatou nan Eta New York. Avèk sistèm enfòmatik dènye modèl ak sistèm 

ki baze nan sitwèb ak anplwaye ki fòme, konpayi a ap ede gouvènman lokal yo derasinen reklamasyon 

Medicaid ki gen fwod - sa k ap bay anpil milyon dola nan ekonomi lajan pou gouvènman eta a ak 

gouvènman konte a. Nan premye ane sèvis li, konpayi an te kapab redui Depans Transpò Medicaid a plis 

pase 11 pousan pou chak moun ki nan Medicaid. Mezi pou ekonomi nan depans sa yo se pati Pwogram 

Restriktirasyon Medicaid Gouvènè Cuomo.  

 

Russ Maxwell, Prezidan Medical Answering Services, LLC, di konsa, “Nou fyè pou anonse djòb sa yo, epi 

n ap kontinye devlopman nou isit la nan Santral New York. Nou gen kèk nan pi bon anplwaye yo nan eta 

a, epi resevwa dènye kontra sa a se yon pi bon temwayaj pou travay di yo. Mwen di mèsi pou Gouvènè 

Cuomo ak ofisyèl lokal yo ki pase nan eleksyon. San èd Egzekitif Konte a, Joanie Mahoney, Senatè John 

DeFrancisco, Senatè David Valesky ak Manm Asanble Bill Magnarelli, anons sa a pa ta posib.” 

 



 

Haitian Creole 

Egzekitif Konte Onondaga, Joanie Mahoney, di konsa, “Anons sa a se yon gwo nouvèl pou Konte 

Onondaga. Medical Answering Services te kapab agrandi nenpòt lòt kote, epi nou apresye anpil paske ou 

te chwazi pote nouvo djòb ou yo nan Syracuse. Mwen di mèsi pou Russ Maxwell pou tout sa ou fè pou 

devlope biznis ou nan zòn nan, epi mwen di mèsi pou Gouvènè Cuomo poutèt li konsantre sou diminye 

depans Medicaid epi poutèt li fè biznis avèk yon bon jan konpayi lokal.” 

 

Senatè Eta John A. DeFrancisco, ki alatèt Komite Finans Sena a, di konsa, “Rezilta sa yo se rezilta nou t ap 

chèche pou Eta New York. Medical Answering Services redui depans pou transpò Medicaid a anpil 

milyon dola nan eta a, pandan l ap kreye anpil douzèn djòb pou kominote lokal nou an. Mwen felisite 

MAS pou nouvo kontra li ak yon djòb ki byen fèt.” 

 

Senatè David J. Valesky, ki alatèt Komite Devlopman Ekonomik ak Ti Biznis Sena a, di konsa, “Rediksyon 

depans yo pandan y ap amelyore sèvis yo se egzakteman kalite modèl biznis nou bezwen pi plis nan 

Santral New York. Medical Answering Services will pral yon resous non sèlman pou moun y ap sèvi yo, 

men tou pou tout kominote nou an.” 

 

Manm Asanble Bill Magnarelli di konsa, “Sa a se yon sitiyasyon gayan-gayan: rezilta ekonomi lajan nan 

depans yo ak kreyasyon nouvo djòb. Answit, kenbe sant sa a nan Syracuse kote ap gen yon total 250 

anplwaye lè kontra sa a egzekite okonplè se pi bon nouvèl pami tout nouvèl yo.” 

